КЛИЕНТЛЫ ТӦД ВЫЛӦ

Прӧчента ставка да колана мындаысь унджык вонас шӧркодя мынтӧм.

Прӧчента ставка — тайӧ кредит ыдждаысь прӧчент, мый Тіянлы, кыдзи заём босьтысьлы, колӧ мынтыны банклӧн сьӧмӧн вӧдитчӧмысь. Сылӧн ыдждаыс артавсьӧ кредит босьтан кадколаст да сылӧн страховка серти (та дырйи ставкаыс чинӧ). Ставка кузя прӧчент Тіянлы колӧ мынтыны быд тӧлысь, а артавсьӧ сійӧ кредит колясысь.

Кредит ыджда донъялӧм вылӧ ми вӧзъям вӧдитчыны татшӧм вежӧртасӧн кыдзи колана мындаысь унджык сьӧм. Колана мындаысь унджык сьӧм улын гӧгӧрвосьӧ босьтӧм кредит ыджда да банкӧ Тіянӧн став вуджӧдӧм сьӧм костын збыль торъялӧмыс. Артмӧм мынтысян ыдждасӧ выльысь арталӧны кредитлӧн медводдза ыдждаысь прӧчентъясӧ да юкӧны кредит кадколаст вылӧ вояс серти. Тадзи артмӧ колана мындаысь унджык вонас шӧркодя мынтӧм. 

Кредит кузя прӧчента ставкаыс пыр лоӧ ыджыдджык шӧркодя вонас колана мындаысь унджык мынтысьӧмысь, мый арталӧма прӧчентъясын. 

Пример вылӧ:

- 7 во вылӧ кредит кузя прӧчент ставкаыс (страховкатӧг) лоӧ 48 %, а шӧркодя вонас колана мындаысь унджык мынтысьӧмыс лоӧ 35 %.
Сьӧмкудйысь удждон босьтысьяслы кредит сетӧм кузя уджтас серти 7 во вылӧ страховкатӧг кредит босьтігӧн шӧркодя вонас колана мындаысь унджык мынтысьӧмыс – 35 %.

Ми вӧзъям Тіянлы чинтыны колана мындаысь унджык мынтысьӧмсӧ страховка ньӧбӧмӧн. Та дырйи кредитсӧ ми сетам Тіянлы чинтӧм ставка серти.

Пример вылӧ:

Страховкатӧг 7 во вылӧ кредит босьтігӧн  прӧчента ставкаыс да колана мындаысь унджык мынтысьӧмыс лӧсялӧмӧн лоӧ 48 % да 35 %. Страховкаӧн 7 во вылӧ кредит босьтігӧн прӧчента ставкаыс да колана мындаысь унджык мынтысьӧмыс лӧсялӧмӧн лоӧ 29,04 % да 19 %. Нӧшта ӧтитор, мый йылысь колӧ Тіянлы тӧдны, йитчӧма Тіян тшӧт вылысь сьӧм босьтӧмкӧд. Казьтыштам, мый кредитсӧ вуджӧдӧны Тіянӧн индӧм тшӧт вылӧ кӧть кутшӧм банкын. Но ӧткымын банк асланыс клиентъяслысь сьӧм босьтӧмысь перйӧны прӧчентъяс, а сідзкӧ, Ті содтӧд мынтанныд кредит босьтӧмысь. Стӧчмӧдӧй банкын, кӧні эм Тіян восьтӧм тшӧт да кытчӧ вуджӧдасны сьӧмсӧ, прӧчент ыдждасӧ сьӧм босьтӧмысь.

Мыйысь артмӧ быдтӧлысся сьӧм ыджда?
Сьӧмыс, мый кутасны быд тӧлысь перйыны Тіян удждонысь, стӧча урчитӧма. Сійӧ артмӧ кык юкӧнысь (медводдза мынтӧмысь кындзи).

Медводдза юкӧныс – вештӧ Тіянлысь медшӧр уджйӧз, сы лыдын тшӧтш и страховкаысь, мӧдыс – вештӧ банклысь прӧчент ссудаӧн вӧдитчӧмысь. Быд тӧлысь тайӧ кыкнан петкӧдласыс кутас вежсьыны, но налӧн ыдждаыс кольӧ век ӧткодьӧн.  Сійӧ юкӧныс, мый вештӧ прӧчентъяссӧ, кутас чинны тӧлыссянь тӧлысьӧ, сы вӧсна мый прӧчентъясыс артавсьӧны уджйӧз колясысь, мый чинӧ кредит быд вештӧм бӧрын. 

Торъялӧны сӧмын медводдза да бӧръя мынтысьӧмъяс.
Медводдза мынтысьӧмыс вермас торъявны водзӧ мынтысьӧмъяс серти, вермас лоны кыдзи ыджыдджыкӧн, сідзи и ичӧтджыкӧн. Сэтчӧ пырӧны сӧмын кредитӧн вӧдитчӧмысь прӧчентъяс сійӧс босьтӧмсянь медводдза планӧвӧй мынтысьӧмӧдз!
Бӧръя мынтысьӧм – тайӧ кредит кузя медшӧр уджйӧзлӧн коляс да сыӧн вӧдитчӧмысь кольӧм прӧчентъяс. Быдтӧлысся мынтысьӧмлӧн ыджда артавсьӧ Тіян босьтӧм кредит ыдждаысь, сійӧс вештан кадколастысь да сы серти, эм-ӧ страховка.
Мыйла колӧ страховкаыс?
Страховка – тайӧ Тіян лӧнь олӧмлы позянлун. Сэтшӧмтор дырйи, кор мортыс кувсьӧ, банк водзын сылысь уджйӧзсӧ бырӧдас Страхӧвӧй компания. Кор страховкаыс абу, сэки кредит кузя мынтысьны ковмас заём босьтысьлӧн рӧдвужлы.

Ми вӧзъям асланым клиентъяслы страховка вӧчны асланыс олӧм вылӧ. Миян банкса уджалысь дорын страховкасӧ вӧчигӧн кредитлӧн ыдждаӧ, мый Ті бергӧданныд банклы прӧчентъясӧн, лоӧ пыртӧма сійӧ ыдждасӧ, мый сетасны Тіянлы ки вылӧ, да страховкалӧн сьӧм ыдждаыс. Сы вылӧ видзӧдтӧг, мыйта сьӧмыс, мый ковмас Тіянлы мынтыны, ыдждӧ, кредитыс лоӧ донтӧмджык, сы вӧсна мый НБС вӧзйӧ страховкаа клиентъяслы ичӧтджык кредит ставкаяс.

Страховкалӧн ыдждаыс артавсьӧ кредит ыджда серти прӧчентъясын. Сійӧ ӧткодь кредит ыдждакӧд Тіян запрос серти сьӧмсӧ чинтӧмӧн. 
 Банкӧн Тіянлы сетӧм кредитлысь ӧтувъя ыдждасӧ артавны абу сьӧкыд. 100 % мындаысь чинтам страховка ыдждасӧ прӧчентъясын. Артмӧм петкӧдлас вылӧ юкам ыдждасӧ, мыйта корӧ клиент. Пример вылӧ, клиент кӧсйӧ босьтны 50 000 шайт 7 во вылӧ, тайӧ кадколаст вылӧ страховкаыс артмӧ 16,1 % либӧ вонас сӧмын 2,3 %.

Лӧсялӧмӧн, Кредитлӧн ыдждаыс = 50 000 / (100% - 16,1%) = 59 594,76
Страховкалӧн ыдждаыс артавсьӧ тадзи 59 594,76 * 16,1 % = 9 594,76 либӧ тадзи: 59 594,76 – 50 000 = 9 594,76
Ми вӧзъям Тіянлы медся лӧсьыд да кокни позянлун – ньӧбны страховкасӧ банкса уджалысьлысь ссуда оформитігӧн. Ӧд сэки страховка ыдждаыс пырӧ кредитлӧн ӧтувъя ыдждаӧ да мынтыны кивыв сьӧм Тіянлы оз ковмы.

Ті сідзжӧ верманныд страховкасӧ вӧчны ас кежысь ссуда оформитӧм бӧрын нин. Страховка серти сёрнитчӧмыс лоӧ подулӧн, медым вӧдитчыны чинтӧм прӧчента ставкаӧн.

Позьӧ-ӧ бергӧдны кредитсӧ кадысь водз?
Ми сетам позянлун Тіянлы бергӧдны кредитсӧ кадысь водз. Кыдзи юкӧнъясӧн, сідзи и ставнас.

Кадысь водз сьӧм ставнас бергӧдсьӧ (КСБ) сы бӧрын, кор Ті банкӧ шыӧдчанныд, медым бергӧдны  кредитсӧ кадысь водз. Уджйӧзсӧ лоӧ бырӧдӧма шыӧдчӧм сетан лунӧ. Шыӧдчӧм образецсӧ позьӧ босьтны банклӧн сайт вылысь либӧ 8-800-100-50-50 телефон пыр. 
Кадысь водз сьӧм юкӧнӧн бергӧдсьӧ (КЮБ) сэки, кор локтӧм мынтысьӧм дырйи мынтанныд урчитӧм мындаысь унджык. Кор мынтанныд стандартнӧй ыдждаысь унджык, колӧ звӧнитны  8-800-100-50-50 телефон кузя да кольны КЮБ вылӧ корӧм. КЮБ отсӧгӧн Ті верманныд чинтыны мынтысян ыдждасӧ либӧ чинтыны кредитлысь кадколастсӧ. Прӧчента ставка вылӧ КЮБ оз инмы.
НБС оз босьт аслас клиентъяслысь кадысь водз сьӧм бергӧдӧмысь комиссия да сетӧ та вылӧ позянлун кредит оформитӧм бӧрын медводдза лунсянь.
Кыдзи чинтыны кредит кузя лишнӧй сьӧм мынтӧмсӧ?

Медым этшаджык вештысьны  банклы, позьӧ кадысь водз мыйкӧ мында бергӧдны ссуда. Та вылӧ колӧ сӧмын быд тӧлысь вештыны банклы сьӧм, мый неуна унджык стандартнӧй вештысьӧмысь да оформитны КЮБ. Сыкӧд йитӧдын, мый тіян быдтӧлысся мынтысьӧмӧ пырӧ мынтӧм, мый веськӧдӧма медшӧр уджйӧз вештӧм да кредитӧн вӧдитчӧмысь прӧчентъяс мынтӧм вылӧ,  кадысь водз вештӧм  чинтӧ кредит кузя медшӧр уджйӧз серти коляссӧ. Кредитӧн вӧдитчӧмысь прӧчентсӧ артыштӧма уджйӧз коляс вылӧ, а сідзкӧ, кымын водзджык кӧ Ті бергӧданныд кредит, сымын этшаджык лоӧ и мынтӧма сьӧмсӧ. 
Кор Ті вештысянныд быдтӧлысся урчитӧм мынтысьӧмысь унджык, Тіянлы колӧ юӧртны та йылысь банкӧ телефон пыр да корны вежны водзӧ мынтысян ыдждасӧ. Ті сідзжӧ верманныд бӧрйыны, мый кӧсъянныд чинтыны содтӧд сьӧм вештӧм тшӧт весьтӧ – кредитлысь кадколастсӧ либӧ быдтӧлысся мынтысян ыдждасӧ.
Позьӧ-ӧ кольны мынтысьӧмлӧн индӧм кад?

Мынтысьӧмлӧн индӧм кадыс вермас кольны сэтшӧм случай дырйи, кор сьӧмкуд организацияса бухгалтер, коді вуджӧдӧ Тіян удждонысь банклӧн тшӧт вылӧ сьӧмсӧ, торксис реквизитъяс гижигӧн либӧ нюжӧдіс сьӧм вуджӧдан кадсӧ, либӧ организацияын удждонсӧ сетісны сёрӧнджык, а вермас лоны, мый артыштӧм удждонлӧн сьӧмыс эз тырмы сы вӧсна, мый ті дыр вӧлінныд больничнӧй вылын либӧ отпускын. Та дырйи Тіян мобильнӧй телефон вылӧ воас смс-юӧр сы йылысь, мый мынтысян кадыс кольӧма. 

Кыдзи банклӧн клиент, буретш Ті кывкутанныд кредит кузя мынтысьӧмъяс вӧсна, сы вылӧ видзӧдтӧг, мый сьӧмсӧ вуджӧдӧ Тіян организацияса бухгалтер. Дыр кад уджйӧз вештытӧм дырйи банклӧн эм инӧд шыӧдчыны коллекторскӧй агентствоӧ, а сідзжӧ шыӧдчыны заём босьтысь серти ёрдӧ. Уджйӧзалысь йылысь юӧрсӧ сетасны Кредитнӧй История Бюроӧ, да водзӧ вылӧ сылы мукӧд банк ссуда оз сетны. 

Медым татшӧмторйыс эз ло, кутчысьӧй татшӧм кокни правилӧясӧ:

- Эз вежлалӧй телефон номеръястӧ. Кор йитчанногыс тіянкӧд вежсис, юӧртӧ та йылысь банкӧ.

- Ті кӧ асьныд мынтанныд кредит, мынтысьӧй сьӧм бергӧдан урчитӧм кадпасӧдз 3 уджалан лунӧдз водз. Татшӧм кадӧн Россияын вуджӧдсьӧ сьӧм.

- Юасьӧй Тіян организацияса бухгалтерлысь, вуджӧдіс-ӧ сійӧ сьӧмсӧ. Звӧнитӧй банкӧ да видзӧдӧй, кыдзи вештыссьӧ кредит.
